
ЕГІН АЛҚАПТАРЫНА ТАҒАЙЫНДАУ МОДЕЛІНІҢ ТИІМДІ
«ЕКІЛІК» ШЕШІМІ

Сүгірбай Ә. М.

Шаруашылықты тиімді басқаруды ұйымдастыруға сызықтық
программалаудың тағайындау моделін қолдану–көрнекілігімен және
қарапайымдылығымен ерекшеленеді. Тағайындаулар туралы модельдер
сызықтық программалаудың тасымалдау есептерінің дербес жағдайы болып
табылады. Тағайындау есептерін шешу үшін тасымалдау есебінің алгоритмін
қолдану–олардың мақсат функциясы мен шектеулерінің құрылымдық
ұқсастығында. Тағайындау есептерінде тасымалдау құны ретінде
тағайындаулардың тиімділік көрсеткіштері қарастырылады және
жабдықтаушылар саны тұтынушылар санымен сәйкес келеді. Тек негізгі
ерекшелігі шектеулерде: сұраныс пен ұсыныстың көлемі әрбір жабдықтаушы
(орындаушы) мен тұтынушы (жұмыстар) үшін 1-ге тең болады.

Математикалық түрде тағайындаулар туралы сызықтық программалау
есептерінің моделі:

Есептердің шешімін табуда бастапқы ақпарат ретінде тағайындаулардың

тиімділік көрсеткіші ijс алынады. Ол жұмыстың құны немесе уақыты.
Егін алқаптарына бригадаларды тиімді бөлудің нақты есебін тағайындау

моделінде қарастырайық. Егін алқаптарын өңдеу жұмыстарын орындау үшін 5
бригада тартылды. Бригадалардың әрқайсысы егін алқаптарының көлемін
бағалап, тапсырысты орындауға кететін жұмыс күндерін (адам-күн) келесідей
бағалады (1-кесте).

1-кесте

Бригада Егін алқаптары
№1 №2 №3 №4 №5

Асанов 43 24 35 62 35
Болатов 45 21 38 58 33
Мақанова 51 29 36 61 38



Мұратов 47 27 35 60 39
Жақанов 48 26 37 59 39

Мақсатымыз:
Барлық 5 егін алқаптарының жұмыстарына кететін адам-күндердің саны

минимальді түрде болатындай етіп, егін алқаптарын бригадалардың арасында
бөлу;

Бригадаларды тиімді түрде бөлгенде барлық егін алқаптарының
жұмыстарының жиынтық мерзімін (адам-күнмен) анықтау;

Есепті шешу үшін ijx айнымалыларының айрықша түрін енгіземіз, оның
әрбірі тек қана екі мәнді қабылдай алады: 0 немесе 1. Оның мағынасы: егін
алқабына кез келген бригаданың тағайындалуы 1-ге, кері жағдайда 0-ге тең
болады, себебі егін алқабын тек бір ғана бригада өңдейді. Осы шарт қатарлар
үшін де қолданылады: әрқайсысында тек бір ғана 1, ал қалғандары нөл
болады, яғни әрбір бригадаға тек бір ғана егін алқабы берілетінімен
түсіндіріледі.

Енгізілген айнымалылардың қабылдай алатын екілік–мәндері (0 немесе
1) ерекшеліктерін ескере отырып, барлық егін алқаптары  жұмысына кеткен
уақыттың (адам-күндер)–жиынтық мәнін төмендегі мақсат функциясының
формуласымен есептеуге болады:

(1)
Әрбір бригада тек қана бір егін алқабын өңдеуге алатындығы шартына байланысты

шектеулерді математикалық түрде келесідей жазуға болады («қорлар балансы»):

 (2)

Әрбір егін алқабына тек бір ғана бригада тағайындалады («тапсырыстар балансы»)
шартына байланысты шектеулердің математикалық бейнеленуі келесі түрде:

Осылайша, тағайындаулар туралы бастапқы есеп жабық түрдегі
тасымалдау моделіне келтірілді: айнымалылары (2)-(4) шектеулері түріндегі
шарттарға бағынған (1) мақсат функциясын минималдау керек.

Тағайындаулар туралы есептерде жабық тасымалдау моделіндегідей:
бригадалар саны егін алқаптары санына тең;
баланс шарты орындалған;
барлық шектеулер теңдік түрінде жазылған;
шектеулер жүйесіндегі белгісіздер коэффициенттері 1-ге тең.
Жұмыстар саны мен орындаушылар саны тең емес (жабық емес,

балансталмаған) тағайындаулар туралы есептерді тасымалдау
есептеріндегідей «жалған» жұмыстарды енгізу арқылы жабық түрге
келтіріледі.

Құрылған тағайындаулар есебінің (1)-(4) моделін шешуге Excel-дегі
шешімдерді іздеу ішкі қондырмасын пайдаланып, нәтижесінде бригадаларды
егін алқаптарына бөлудің тиімді шешімі 2-кестеде берілген.

2-кесте

Бригада Егін алқаптары
№1 №2 №3 №4 №5

Асқаров 1 0 0 0 0
Каримова 0 1 0 0 0
Қайратов 0 0 0 0 1
Айдосова 0 0 1 0 0
Жақанов 0 0 0 1 0

Көріп отырғанымызда, тағайындаулар есептерінің тасымалдау
есептерден айырмашылығы оның ізделініп отырған айнымалылардың екілік
типте болуы. Олар тек қана екі мәнді қабылдай алады: 0 немесе 1. Бірақ бұл
шартты жекелеген шектеулер түрінде енгізу қажет емес. Сызықтық
программалау теориясында шектеулердің оң жағы бүтін сандар болғанда
(бізде олар бірге тең) мұндай есептердің шектеулер жүйесінде барлық ізделіп
отырған ijx айнымалылары автоматты түрде екілік типте болады, яғни нөлге
немесе бірге тең болады.

Есепті Excel-дің шешімдерді іздеу қондырмасымен шешу арқылы
табылған тағайындаудың тиімді жоспар-шешімі келесі:

Объектілерге бригадаларды тиімді тағайындаудың жоспар-шешімі
2-кестеде көрсетілген.

Бригадаларды тиімді бөлгенде барлық егін алқаптары жұмыстары
жиынтығы–196 адам-күн. Ал жекелей әр бригаданың қай егін алқабын
таңдауы және жұмыс күні қанша мерзімді қамтитындығын 1-кесте мен
2-кестені біріктіріп көруге болады.

Шаруашылықтың кез-келген саласын басқару есептерін шешуде
сызықтық программалау есептерінің орны ерекше. Біріншіден, олар жеткілікті
түрде қарапайым. Екіншіден, олардың көмегімен шынайы шаруашылықтың
көп бөлігі математикалық сипатталып, қолжетімді компьютерлік
бағдарламалар көмегімен тиімді шешімдерді анықтауға болады.


